
В О В Е Д

I
ОЦЕНА НА СОСТОЈБИТЕ ШТО ТРЕБА ДА СЕ УРЕДАТ СО ЗАКОНОТ И ПРИЧИНИ ЗА ДОНЕСУВАЊЕ НА ЗАКОНОТ

Министерството за правда со заклучок бр.42-5045/1 од 25.06.2014 година од третата седница на Владата на Република Македонија одржана на 25.06.2014 година, под точка 1 е задолжено да подготви и во рок од 30 дена до Владата на Република Македонија да достави текст на предлог – Закон за дополнување на Законот за спортот со цел реализација на активностите за поддршка на Воздухопловната федерација на Република Македонија.

Во насока на постапување по горе наведениот заклучок Министерството за правда пристапи кон изработка на Предлог закон за дополнување на Законот за спортот и за таа цел министерството во своите простории одржа состанок со прставници на Агенцијата за млади и спорт и Министерството за транспорт и врски.

Од работниот состанок произлегоа одредбите на Предлог законот за дополнување на Законот за спортот со кои се предвидува Средставата за реализација на Програмата за развој на спортот, а во делот кој се однесува на поддршка на активностите на националните спортски федерации ќе бидат обезбедени покрај од Буџетот на Република Македонија, се обезбедуваат и од донации на правни лица кои вршат дејност од областа на спортската федерација. 

II
ЦЕЛИ, НАЧЕЛА И ОСНОВНИ РЕШЕНИЈА 
Со предложениот тескт на Предлог законот за дополнување на Законот за спортот се отвара можност програмата за развој на спортот која ја донесува Владата на Република Македонија за период од пет години во делот од програмата која се однесува на активностите на националните спортски федерации се.
III 
ОЦЕНА НА ФИНАНСИСКИТЕ ПОСЛЕДИЦИ ОД ПРЕДЛОГОТ НА ЗАКОНОТ ВРЗ БУЏЕТОТ И ДРУГИТЕ ЈАВНИ ФИНАНСИСКИ СРЕДСТВА

Со одредбите на Предлог законот за дополнување на Законот за спортот не се предвидуваат дополнителни средства од Буџетот на Република Македонија од веќе постоечките.
IV 
ПРОЦЕНА НА ФИНАНСИСКИТЕ СРЕДСТВА ПОТРЕБНИ ЗА СПРОВЕДУВАЊЕ НА ЗАКОНОТ, НАЧИНОТ НА НИВНО ОБЕЗБЕДУВАЊЕ, ПОДАТОЦИ ЗА ТОА ДАЛИ СПРОВЕДУВАЊЕТО НА ЗАКОНОТ ПОВЛЕКУВА МАТЕРИЈАЛНИ ОБВРСКИ ЗА ОДДЕЛНИ СУБЈЕКТИ

Предлог законот не предвидува дополнителни финансиски средства за  одделни субјекти за спроведување на законот.
ПРЕДЛОГ НА ЗАКОН

ЗА ДОПОЛНУВАЊЕ НА ЗАКОНОТ ЗА СПОРТОТ

Член 1


Во Законот за спортот („Службен весник на Република Македонија“ бр. 29/02, 66/04, 81/08, 18/11, 51/11, 64/12, 148/13 и 42/14), во членот 23 по ставот 3 се додава нов став 4 кој гласи:



“Средствата за остварување на јавниот интерес за реализирање на програмите на спортските федерации во рамките на програмата од ставот 1 на овој член покрај од Буџетот на Република Македонија, се обезбедуваат и од донации на правни лица кои вршат дејност од областа на спортската федерација“.;

Член 2


Овој закон влегува во сила осмиот ден од денот на објавувањето во “Службен весник на Република Македонија”, а ќе отпочне да се применува од 1 јануари 2015 година.
ОБРАЗЛОЖЕНИЕ НА ПРЕДЛОГОТ НА ЗАКОНОТ

I ОБЈАСНУВАЊЕ НА СОДРЖИНАТА НА ОДРЕДБИТЕ ОД ПРЕДЛОГ-ЗАКОНОТ

Предлог законот за дополнување на Законот за спортот содржи  2 члена.

Со членот 1 се предвидува средставата за реализација на програмата за развој на спортот во делот на поддршка во работењето на Националните спортски федерации ќе бидат обезбедени покрај од Буџетот на Република Македонија и од донации на правни лица кои вршат дејност од областа на спортската федерација. 

Со членот 2 се предвидува влегувањето во сила на Предлог законот за изменување и дополнување на Законот за спортот.
II МЕЃУСЕБНА ПОВРЗАНОСТ НА РЕШЕНИЈАТА СОДРЖАНИ ВО ПРЕДЛОЖЕНИТЕ ОДРЕДБИ

Предложеното решение во Предлогот на Закон за дополнување на Законот за 

спортот е со цел поддршка на работењето на националните спортски федерации и реализирање на нивните активности.               
III ПОСЛЕДИЦИ ШТО ЌЕ ПРОИЗЛЕЗАТ ОД ПРЕДЛОЖЕНИТЕ РЕШЕНИЈА

Со предложените решенија ќе се обезбеди поголема поддршка во работењето на националните спортски федерации и реализирање на нивните активности.
ТЕКСТ НА ОДРЕДБИТЕ ОД 
ЗАКОНОТ ЗА СПОРТОТ КОИ СЕ ДОПОЛНУВААТ
Член 23

За остварување на работите од јавен интерес од член 22 на овој закон, Владата на Република Македонија донесува Програма за развој на спортот (во натамошниот текст: Програма), за период од пет години.

Во Програмата особено се утврдуваат:
- целите и приоритетите на развојот на спортот; 
- проекција на потребите од специјализирани кадри за спортот;
 
- обем и цели на меѓународната спортска соработка; 
- позначајни инвестициони вложувања во објектите за спорт од јавен интерес и 
- обем на средства потребни за остварување на јавниот интерес.
Средствата за остварување на Програмата се обезбедуваат од Буџетот на Република Македонија.

